
Gixnáxi
Xúgiáanç laç ìjìn Mèçphàà, diápú gagi nímiàaç laç nùthàn sdóváaç laç, diápú 
kueçtséen khimaa ñajunç dí nùnì numáaç laç, numuu dí diápú mbaça dí nàmàñáaç laç 
inuu numbaa, numuu nùtsàçváá edxáaç laç gàjmàá xúguíí dí nùní natso mùxùxíiç laç 
gumakuu xuajña láç Mixíí náa rígá mbaça inii xaná gàjmàá khúbá, náa mixtiçkhu 
khuva vámbáán láç, tsinuu dí naxná khùmà xkáçni ìkà ragajaà xuajña láç.

Xtoçvóo ajngáa dí gati avúun ìyìç dígì jagu ràça dí Githán mi Gitinuçviin náa 
Vátháá, nagitrajnguaç nàkà ináaç laç xúgiáanç laç tsí nagiçyá gumakuáaç laç 
nú nàgùma mbàà numáaç laç içni Dirección General de Educación Indígena, 
Intercultural y Bilingüe, ñavúun Subsecretaría de Educación Básica tsí nagiçthán 
ñajuíín içni Secretaría de Educación Pública. Ikhínç gati ajngáa dí nàmàñúú ràbù 
xuajñáaç laç, dúçkhuíin xúgiáanç laç tsí nùní gajmaà Preescolar gàjmàá Primaria 
màgoo mùnùçvíin xkáçni khúvá ràbù Mèçphàà, dúçkhuíin mùngàvii kiaxuù gàjmàá 
tseçyoò xuajñáaç laç.

Ikhaa máç ìyìç dígì naçni dxàjúu ìmbà ìyìç dí naxná nakúu xkáçni gágíçsngáá ajngáa 
mbiçyuu Programa de Lengua Mèçphàà dí nagiçdù máç nàkà naviçtháa avúun guçvá 
geçsngáá náa khúvá ràbù Mèçphàà tsí Mbaa tsiakhìí, xúçkhuíin máç nàkà raviçtháa 
àsndò nikhuáa xuajin Mixíí gàjmàá ìçvàá xuajin dí ìmbà redoo numbaa náa khúvá 
ìjìn Mèçphàà. ikhaa dúçkhuíin ìyìç dígì, nigiçníi mbàví ajngáa Mèçphàà, numu 
nandà laç dí màtànì dxákuun, màtàníí nú màtràxnuu àsndò náa nandaaç ikháán, 
dúçkhuíin mambáyáaç màtràxnàá tseçyoò khùmàç, natso màmàñaaç nú màtànì 
makuíí xúguíç dí rígá xuajñaaç gàjmàá dí rígá ìçvàá xuajin Mèçphàà.

Á gáçni máç xí ikháán nitambáyíí nìgùma khañii xtoçvóo ìyìç dígì mbekhàç 
nimbáxìin ràbù nigiçníí ajngáa nú nìgùma mújúun xtiçkhu. Diápú mbaça khùmà 
gati avúun ajngáa gàjmàá xtiçkhu dígì; ikhaa gèjyo naskájma dí mbaçiin ràbù 
nusngááç Mèçphàà nigidà mijná muñàjunç, natso màgàjnúu mújúun ñajunç dí màçga 
inúú ìjìn tsí nuni gajmaà, mbá tikhuiin máç tsúçkhuíin ñajúún ràbù tsí nusngáaç 
ikháán, ìmbá tikhuiin ñajúún tsí nuñàjunç náa Dirección de Educación Básica 
dí gíç avúun Dirección General de Educación Indígena, Intercultural y Bilingüe 
xúçkhuíin máç tsí gachúún majñuù Comité de Desarrollo Lingüístico Mèçphàà, 
A.C. Xúguiin ninigùún niràçví laç nú nixna khùmà dí kueçtséen rígá avúun 
xuajñaaç, natso mumbàyí jmáá náa màgàjnúu mújúun ajngáa gàjmàá xtiçkhuu, 
natso màçni kueçtséen ìyìç dí nìgànú ñaváanç xígì.

Ruànii tsí nimbàyíí nìgùma ñajunç dígì ñajúún tsí khúvá nusngáá náa khrègòò 
xuajin dí naçthán ñájunç Mañíí, xúçkhuíin máç tsí khúvá tikhu xuajin dí naçthán 
ñájunç Mañu Tsènèé gàjmàá náa naçthán ñájunç Àçphàá, mbá nátsú xuajin ede dígì 
khagu ràça mbayúún gàjmàá ajngóón ràbù Vátháá, tsí khúvá náa majñuù khúbá dí 
Mbaa Tsakhìí. Màgoo màtàçyáa laç xuajin dígì náa inuu ìyùù numbaa, dúçkhuíin 
màtàyàá náa tima avúun xuajñaaç Mbaa Tsakhìí.

Màçni má xí gídáç edxaç dí rìjyùù Otomangue ñajuun ajngáa Mèçphàà, ikhaa 
dúçkhuíin géçdoo açvá dí nariçkhuu xkáçni içthán mbá githun gàjmàá mbá xtoçvóo 
khùmà; mbekhàç naçtsíin açvóo khùmà nariçkhuu ede dí naxná, dúçkhuíin khuya 
nakúu tsí nusngááç natso màráçni gíjyúu màgèçsngáá ajngáa, mbekhàç tágíçdù 
màtràtsíin gàjmàç khùmà, àsndò máç xí mbá giçtsíin gáçni, ikhaa dúçkhuíin ìvàá 
vapha gámàñaaç. ¡Atani màtàyàá là! Ràmígíjyúu gáçni xí nìmàñaaç gáç.

Tikhu khùmà náa ndìyà edxàç laç dí mùnì mbáníí xtoçvóo ìyìç dígì ñajuun:

• Mùnì mbáníí dí naçthán xtángoo numúú xuajin katsúún; xúçkhuíin máç numaaç 
ikháán tsí nindxaç mbáa ada tsí nìgùmaa ikhínç nàmàñuu naçthán ajngóo 
nú gíçmaa numuu; xúçkhuíin máç màgùma mbáníí xtángoo náa jámbáa ada 
khaçyoo màgèçdoo ìyìç dí maçthán ajngóo, natso màçni gajmaà, àsndò náa máç 
tsiguç géçdoo, xúçkhuíin máç àsndò tsáa ràbìì ñajuun, natso mitsiçyá gágájàà.

• Numu dí xuajñaaç nandaçà dí màrájáñúu ajngóo, dí diápú gíçmaa màgùma 
mbàà dí nàmàñúú ràbù xuajin, natso muni gajmaà ìjìn munííç, muràxnuu nú 
muni dxákuun, dúçkhuíin màrátígà; àsndò ìtàán gíçmaa màgàjàà.

• Dí nuxuçdà mijná ikhiin ràbù nusngááç ñajuun dí musngááç ajngáa àsndò xkáçni 
khaçyoo; náa naskájma xkáçni khúvá ràbù xuajin, dí nàmàñúú nuni, gàjmàá 
xkáçni khambáxùún, ikhaa máç xí irígá náa xuajñaaç ikháán, numuu dúçkhuíin 
màrátíñùú ìjìn khuyáá ajngóón gàjmàá xuajñúú, natso màgìtànùçviin khañii 
numbaa, nú màgèçyáá guáthá mbàà gíçmaa numuu vámbá xuajin gàjmàá 
ajngóo.

Xígì rá, tsí nùñàjúnç náa Secretaría de Educación Pública diápú nadxà laç khòyàç 
ikháán xúçkhuíin máç nadxà laç khòyàá xuajñaaç, numuu dí neçngoò nigájnuu àphàà 
ìyìç dígì. Ikháan laç tsí ràbù ñajunç ñajuàn laç, gíçmaa mùnì mbáníí dí màtràçdáá 
mbaça inii ìyìç dí naçthán ajngáaç, natso mambáyáaç màtànì gajmaà khùmà dí rígá 
náa xuajñaaç, xúçkhuíin máç mbaça khùmà dí khuaçdáá eçvéen ìjìn tsí khúvá ìmbà 
xuajin.

Atani mbá dí májánç aratháan laç náa dí nandaaç màtànì gajmaà, xkáçni itayaxìí 
numbaa, xkáçni itañajunç, xkáçni itatsaçváá edxaç nú xkáçni itaxpíçtháa khùmàç dí 
gíçmaa màgèçsngáaç gajmiáa àngiàanç, nú xkáçni imbáyáaç màtànì mbáníí ñajunç 
inaaç gàjmàá xúguiç dí nàkà ràmàñaaç; ikháan laç khuvá mùmbàyáaç màtànì mbáníí 
dí naçthán nímiàaç gàjmàá ede dí traçdáá;  dúçkhuíin màgìçì ixúu dí nùnì mbáníí 
khimá laç numaaç.

Ñajunç dígì naskájma dí náa Secretaría de Educación Pública khuvá nùnì mbáníí 
xtángoo gàjmàá numáaç laç ikháanç laç, náa gíçmaa mùní gajmaà xúgiáanç laç, nú 
màçni mbéçthán numáaç laç, dí àsndò nimbáa maxávoo màçni gajmaà numuu dí 
mixtiçkhu khuva xugián láç mbekhàç nuçni dxákuun; dí naxná tseçyoò vámbá xuajin 
maçthán ajngóo; ikhaa máç xí natani dxákuun ikháán Mèçphàà Vátháá. Diápú 
nadxuu nímià laç numu dí nikhúvá mbaçiin ràbù tsí nimbàyí jmáá màgàjnúu ìyìç 
dí khagu ràça Githán mi Gitinuçviin náa Vátháá, numu dí nakhumà laç dí ikháán 
gajmiáaç àngiàanç mànìguàaç laç mùràxnúu nú màkhùmáaç laç vámbá numbaa 
dí màçga khaguáanç laç ajngáa dí gati avúun ìyìç; xúçkhuíin máç, mbekhàç gúní 
dxákuun gajmiáaç laç èçvéen ìjìn numuu ìyìç dígì.

Guáçthìín xúgiáan laç dí diápú mbàà gámbáyáaç ìyìç dígìç màmàñaaç mbekhàç 
gátráxnuu náa avúun guçvá geçsngáaç; xkuáçnii máç màvìdá róçoo náa guçvúún ìjìn 
majñuù Mbaa Tsakhìí, khimaa máç màgànú náa ìçvàá xuajin gúbíí dí trigà khaníí 
xúçkhuíin máç dí trigà ìçvàá numbaa, àsndò guáthá vàçmbàç khrègòò náa nagóón 
nú khúvá ràbù Mèçphàà. ¡Áàn màgoo khimaa muràxnuu xúguiin tsí nandóón 
gúnùçviin xkáçni xtaa, xkáçni itani dxákuun, xkáçni kiaxuù xuajñaaç nú xkáçni jaçnii 
Mixíí!

Ràbù jayá ede náa Dirección General de Educación Indígena, Intercultural y Bilingüe

Abad Carrasco Zúñiga

Ràbù jayá edxoò ñajunç Ajngáa Mèçphàà náa Mbaa Tsakhìí

Alicia Xochitl Olvera Rosas

Ràbù jayá ede náa Dirección de Educación Básica dí khaçyoo DGEIIB

Sotero Bruno Ramírez (1997-2017), Gregorio Tiburcio Cano (2020-2023)

Túngaa tsí khaçyoo ajngáa “Numbaa Mèçphàà, A.C.”

Presentación
 
Queridos niños y niñas de las comunidades Mèçphàà, los saludamos con mucho 
gusto y nos sentimos honrados de servirles a ustedes, quienes enriquecen el mundo 
con sus conocimientos, emociones, valores y actitudes, particularmente fortalecen 
la dignidad de México del que formamos parte con su diversidad de población, 
regiones geográficas, historia, saberes y formas económicas.

La presente colección de antologías Palabras y Saberes desde Vátháá está dirigida 
a ustedes, quienes son el centro de atención de la Secretaría de Educación Pública, 
desde la Subsecretaría de Educación Básica y de la Dirección General de Educación 
Indígena, Intercultural y Bilingüe. En los textos que la integran, hay palabras del 
corazón de los Mèçphàà para que como alumnos y alumnas de preescolar y primaria 
vivifiquen su cultura e historia. 

La colección acompaña al Programa de estudio del Mèçphàà que está 
implementándose en el estado de Guerrero en la región lingüística de esta lengua, y 
se pretende que llegue a otras partes del país y del mundo donde -por el fenómeno de 
migración- hay hablantes de ésta. Por eso este material es monolingüe en Mèçphàà, 
pues queremos que la hables y la escribas en diversos ámbitos como el de la literatura, 
lo que te permitirá desarrollar habilidades cognitivas, expresivas y actitudinales para 
comunicarte con el mundo al conocer las formas culturales del Mèçphàà y de otras 
literaturas.

Quizá tú fuiste uno de los participantes de los talleres de producción de textos en 
distintos géneros literarios que conforman esta colección, pues lo que aquí se dice 
con palabras e imágenes es el resultado de la creatividad, aportación, compromiso 
y esfuerzo colectivo de muchas personas que conocen, valoran y desarrollan 
conocimientos en el sistema de la cultura que representas dignamente, entre ellos 
están  tus maestras y maestros, en su mayoría hablantes y escritores bilingües en 
Mèçphàà-español, quienes con el apoyo del equipo de la Dirección de Educación 
Básica de la Dirección General de Educación Indígena, Intercultural y Bilingüe 
y del Comité de Desarrollo Lingüístico Mèçphàà, A.C., disfrutaron intercambiar 
aprendizajes sobre los saberes que distinguen a tu comunidad, realizaron 
ilustraciones y orientaron acciones para que este material se encuentre hoy en tus 
manos.

Los docentes bilingües que colaboraron son de las comunidades Mèçphàà de los 
municipios de Atlamajalcingo del Monte, Metlatónoc y Tlapa de Comonfort; que 
en su conjunto abarcan la zona cultural y la forma de habla Vátháá, enclavada 
en la Montaña de Guerrero. Te sugerimos buscar los municipios en un mapa que 
represente a tu estado. 

ç
Has de saber que, el Mèçphàà es parte de una familia de lenguas que se llama 
otomangue, que tiene características de las cuales comparte algunas con otras como 
el tono, que cambia el significado a nivel léxico (de palabras) y gramatical, por lo 
que puede ser un recurso literario para crear textos jugando con ellas. ¡Ya verás 
cómo es así!, cuando la hables y escribas te será fácil descubrirlo. 

Algunas de las motivaciones que tuvimos para generar esta colección son: 

• El ser garante de que tus derechos se respeten y de que los ejerzas como 
integrante de los pueblos originarios, por ser un niño, niña o adolescente que 
por esta razón tiene derechos particulares; así tú, tus compañeros y compañeras 
han de recibir materiales educativos en su lengua y de calidad; acordes a tu 
edad, desarrollo y madurez. 

• El interés de tu comunidad por seguir hablando y escribiendo su valiosa lengua, 
practicar su cultura y enseñarla a las niñas y niños para que nunca se pierda. 

• El compromiso del profesorado para trabajar en la escuela con pertinencia e 
inclusión de los conocimientos de los pueblos originarios como el tuyo, con el 
fin de fortalecer la identidad local, nacional y de pertenencia al mundo que nos 
es común dentro de la diversidad. 

Hoy la Secretaría de Educación Pública se congratula contigo y tu comunidad al 
publicar esta colección. El que tú tengas una gran variedad de textos en tu lengua 
es una parte de lo que, como Estado, debemos procurarte para la enseñanza y el 
aprendizaje del Mèçphàà y de distintos conocimientos que te ayudarán a comunicarte 
mejor contigo mismo y con otras personas de tu contexto inmediato o de otros 
lejanos. 

Te pedimos nos sigas diciendo lo que quieres de tu escuela; nos cuentes cómo 
participas en ella; cuáles son tus ideas y sueños para una educación centrada en 
los niños, niñas y adolescentes y cómo tu formación escolar te ayuda a mirar el 
mundo y a realizar tus deseos; nosotros queremos ayudarte a lograrlos, respetando 
tu derecho a la participación y contando contigo para encaminar mejor nuestras 
funciones. 

Con la publicación de esta colección la Secretaría de Educación Pública asume la 
construcción de una educación en igualdad de derechos con equidad, inclusión y 
pertinencia; que impulsa las comunidades de habla de cualquier lengua como el 
Mèçphàà Vátháá. Nos sentimos felices de tener tantos creadores de textos para ti 
como los que aparecen en Palabras y Saberes desde Vátháá, de saber que muchos 
niños, niñas y adolescentes los leerán con disfrute al sentir y pensar lo que ahí se 
dice, al imaginarse y transportarse en varias situaciones que les cuentan, y al pensar 
en compartir lo que leen en conversaciones con otros. 

Tenemos la certeza de que esta colección te será de gran utilidad en tu formación 
personal y académica; que se leerá en tu escuela, que llegará a los hogares de 
Guerrero, y viajará a otras entidades y otros países donde hay pobladores de la 
cultura y lengua Mèçphàà. ¡Ah y que también lo podrán disfrutar todos aquellos 
curiosos en conocer lo valioso de ti, de tu cultura y de México! 

Dirección General de Educación Indígena, Intercultural y Bilingüe

Abad Carrasco Zúñiga 
Coordinador Estatal 

Alicia Xochitl Olvera Rosas 
Directora de Educación Básica de la DGEIIB 

Sotero Bruno Ramírez (1997-2017), Gregorio Tiburcio Cano (2020-2023) 
Presidente del Comité de Desarrollo Lingüístico Numbaa Mèçphàà, A.C. 

Ndayá laç xàç içni
Minújndúún, miçxá xtóç, mixkókhóón; 
khimaa mùjmùç nímìç.
Àsndò miçtsín içni laç ravaanç dí natsúún,
ikhaa dúçkhuíin dí àsndò ndayá laç xàç ìnì.

Tsáa ñajunç tayáá rá.

María Isidora Félix Bardo
Supervisión Escolar Zona 076

Vríjníí, Gíxnuu maa náa Mañu tsènèé
Ilustración: Julia Rodríguez Cano

ixndú

19

Naxná mbàví 
skúsiànç
Tikhu mbiçi nadxuu nímiàaç ìnì,
mbaça miçtsú nàxnàç mbàví skúsiànç.
Xí natayáá dí nànì nduvaç rá,
màrágívànç nímiàaç xtayoç.

Tsáa ñajunç tayáá rá.

Zita Galindo Calleja
Escuela Miguel Alemán

Xáváán, Gíxnu maa náa Àçphàá
Ilustración: Juana García Rosendo

Xnuçndaa

20

Diápú vabaa
Mùjmùç xtóç, miçxá avúnç,
xí nandaaç gíçtsuç diápú mithañúú;
xí natachípúún rá, diápú vabúún,
nimbá miçtsú màtàyàá itsuç.

Tsáa ñajunç tayáá rá.

Isaura Luna Bonilla
Escuela Ignacio Zaragoza

Mañu xàbíí, Gíxnu maa náa Mañíí
Ilustración: Yuridia Cariño Peñafort

Dxáma

23

Gatíí xkudi xtóo
Jndrii nú maxaa,
gatíí xkudi xtóo,
miçxá xuviuu xí nataruthii,
nú xí nagiìn iyaç nímìi rá;
àsndò naçni laç nímiàaç içni.

Tsáa ñajúún tayáá rá. 

Floriana Hurtado Catalán
Escuela Igancio Zaragoza

Mañu xàbíí, Gíxnu maa náa Mañíí
Ilustración: Bonifacio Bonilla Cano

Ixndú iyaç

24

Traçà itsúu
Maxaç mbekhàç xóó ruduç,
mbekhàç naçgoò rá, naçni mùjmùç,
maxaç nímìi nú traçà itsúu,
mbekhàç natso dí àsndò nataroguáá idaaç 
içni.

Floriana Hurtado Catalán
Escuela Ignacio Zaragoza

Mañu xàbíí, Gíxnu maa náa Mañíí
Ilustración: Lourdes Santiago Gálvez

Ixndú migaç
27

Dí najmúú ràbù
Ikhúún ñajunç dí najmúú xúguiin ràbù,
tsetséé khrùçúún nakúún,
khuyùún nagóón àsndò náa içni nímìí,
mèskè xí namaguç xtóç ini, tsíthán nimbá.

Tsáa ñajúún tayáá rá. 

Avelina Martínez Dolores
Escuela Nicolás Bravo

Vríjníí, Gíxnu maa náa Mañu tsènèé
Ilustración: Ramón Galindo Ortega

Cháda

28

Xtáa khúbá
Mbájndi xí víjí xùvánç vájún,
xtáá náa khúbá,
mbekhàç nuyaxùç ràbù àsndò naxtráçiin,
diápú nanigùç khàyòón sùtuun gajmíí xtílá.

Tsáa ñajúún tayáá rá. 

Gregorio Tiburcio Cano
Supervisión Escolar, Zona  076

Xaxi gúmáá, Gíxnu maa náa Mañu tsènèé
Ilustración: Avelina Martínez Dolores

 

Ndùváçyù

31

Géçdoo mbaa
Mèskè xí vàçmbàç, natayoç vájún,
ikhúún nàxnà ixi, rìçì, iyaç àsndò itsí,
mbaa dí góçdo nàxnàç.
Ikháán tayáá diájun tánìí.

Tsáa ñajunç tayáá rá.

Yanet Solano González
Escuela Nicolás Bravo

Vríjníí, Gíxnu maa náa Mañu tsènèé
Ilustración: Julia Rodríguez Cano

Khúbá

32

Ada gínáa
Mbá miçtsú nixtáa mbáa ada gínáa, 
nikháñúu rùdúu gàjmàá anuù. Numu 
dúçkhuíin nìkà gáçyáç ñajunç náa goçvóo 
mbáa gùjuà, ada tsígì niçni mbaça inii ñajunç 
náa goçvóo gùjuà; nikhanáá àsndòó eyoo 
xuviç niçkhu gàjmàá gumuu.
Ikhaa açdíi gùjuà rá, naçkhu xuviç. 
Ninójngoo mbá tikhu tsiguç, àçkhuèn 
ndeçyoo gùjuà dí ejmbaà, miskoçndee, 
mitsiçyaà ada tsí migínáa. Niyaxuù máç açdíi 
ikhaa rá; ndeçyoo dí ndèè nímìi.
Àçkhuèn máç nitsaçvóo edxoò gùjuà, dí 
gíçmaa ìtàán numuu, ñajuun eyoo xuviç dí 
mòçpho; ikhaa xuviç nànguáa géçdoo tseçyoò.

Nazario Ortega Solano
Escuela Ignacio Ramírez

Smájíín, Gíxnu maa náa Mañíí
Ilustración: Julia Rodríguez Cano

Tátá gàjmàá dxàmá
Mbá miçtsú mbáa dxàmá nigíçdù niçthán 
ndaçkho, numu dí vajaà ndxàà gájna laç náa 
xuajñuu, àçkhuèn nigiçtháán içni tátá:
—Atadxuun dí màthànç, màrátáráthàn 
ndaçkho; numu dáçni màgrákáán khumínúç, 
giçtháán dxàmá. Ikhaa nànguáa niçdxuun, 
xúçkhuíin nìkà náa chikúvíín nitsikháa Anàç 
láç tsí nagájna laç ndxòò.
Dúçkhuíin numuu nànguáa niçdxuun dxàmá 
dí nigiçtháán niçni tátá, ikhaa dxàmá nixtóçòò 
nikháñúu mbruçun dúçkhuíin.
Numu dúçkhuíin atadxuun dí nagiçtháan içni 
mbá tátá tsí vajaà.

Aurora Catalán Madrid
Escuela Simón Bolívar

Xuayuu, Gíxnu maa náa Mañíí
Ilustración: Juana García Rosendo

Àçgù tsí nayaçvá
Mbá mbiçi mbáa náná kueçtséen ndaçkho xtáa mbá 
xuajin dí mbiçyuu Mañu xàbíí, àçkhuèn ndeçyoo 
mbáa tátá; ninigùù khaçyoo náná. 
Àçkhuèn nigiçtháán:
—Náná, á màrágoo mbàyàán, mùçguà goçvóç. 
Ikhaa náná niriçña laç:
 —Màrágoo, numuu dí gúçdiin atsíin ìjìnç.
Àçkhuèn niriçña ikhaa tátá:
—Atasníçñúú ìjñàaç ùçguà mbávíín. Giçtháán içni ìyà. 
Xúçkhuíin niguatuun nìkà laç guçváá niçthúún ìjìin:
—Mùçguà gúñájunç gátsíí náa mañíí. Numu dí ìjìn tsí 
lakiin nidxúún dí nigiçthúún içni rùdúún.
Xkuáçnii vàtsi laç niràtuun negóón, dúçkhuíin dí nàkí 
nìgànú náná náa mañíí, nisniçñúú ìjìin, àçkhuèn nìkà 
gàjmàá ìyà.
Ìjìn tsúçkhuíin nikháñúú náa mañíí, nú ikhaa niguanú 
rìgàà niçni ìyà. Xígì rá; ikhaa nijngaà edxoò, 
nagamaç nàgàtaa mbàví nambiyàç ithan ràbù tsí 
ndoyáá.

Leonel Catalán Campos
Escuela Simón Bolívar

Xuayuu, Gíxnu maa náa Mañíí
Ilustración: Lourdes Santiago Gálvez

Ixi xkraçndi
Nìgànú mbiçi dí màçgá laç Àçphàá, numu 
dí niguanúú ìjìnç lakiin; dúçkhuíin nìràxùù 
mbáa tátá tsí géçdoo xkraçndi xí màçga 
Àçphàá; ikhaa niçthúnç dí màgàjnúu àjmà 
ìkà iduu àkhàç dí vakhííç. Ikhúún nika 
gágúçthúun náa xtóo goçvóo.
Gúçmá xúçkhuíin nìgànú ajuanç tidiakhu 
nànguáa nìgànú ràbù, diápú nixkidxùç àsndò 
nìxìç; nànguáa nekho guma niçni ndèè nímìç. 
Ikhaa ràbù nìkà gágáan iyaç nuní. Xuçkhuíin 
nika gagúçthúun ìmbà ikha dí nanójngóón 
xkraçndi, nànguáa ndijyúu ninójngoo mbá; 
àçkhuèn nigámáç nika laç Àçphàá.

Avelina Martínez Dolores
Escuela Nicolás Bravo

Vríjníí, Gíxnu  maa náa, Mañu tsènèé
Ilustración: Yuridia Cariño Peñafort

Nimíñúç
Mbá mbiçi nika gàjmùç anuç, rùdúç, gùçthìnç; 
nikuá gúñávùún xede, numu dí naguanúú 
thuvíin náa mañíí. Àçkhuèn nika gámìxúç 
náa matha, niyámbá nìmìxúç nitangúún 
niçkhaç laç.
Àçkhuèn mbá viphi nìkùxí iduç ndèyòò 
mbáa àbùnç, diápú nimíñúç niçni; nìyàçvà 
ská nìgàyúç nika àsndò nixpátha rìgùún 
nijmbíyùù nakúç, nánguáa nixná màçgá. 
Àçkhuèn nìgíçdù nìmbìyàç, àsndò àçkhuèn 
nixnúú gumiájunç ràbù negóón gúyanç laç, 
khiçdúún niçkha laç guçváá.

Lourdes Santiago Gálvez
Escuela Lázaro Cárdenas

Xaxi gúmáá, Gíxnu maa náa Mañu tsènèé
Ilustración: Bonifacio Bonilla Cano

Sùtuun gàjmàá 
ndùváçyù
Mbá miçcha nika gàjmùç mbáa dxàçgú 
gáñàvùún sùtuun, àçkhuèn nitriyàà mbáa 
ndùváçyù khayáa mbáa sùtuun nìkà gàjmàá. 
Àsndòó ndèyòò ikhúún dúçkhuíin, nìgàyúç 
nika tsùdùù ndùváçyù gáçyáç màrìguíç laç 
sùtuun.
Náa gáçkhá dí mbá xrà niguaçán nakúç avúun 
mbá iñááç, àçkhuèn nimigaç nakúç, nàxmàtá 
rígà mìnáç nigánú laç guçváá; diápú nikhiçnáa 
xìçñúç mbekhàç nìthùùn dí ndùváçyù khayáa 
mbáa sùtuun nìkà gàjmàá. Nànguáa nixnúu 
gúmiájunç xí nakúç nimigaç. Dúçkhuíin àsndò 
xígì nánguáa iyuç màçgá gajmíç sùtuun.

Gloria Cano Toribio
Escuela Nicolás Bravo

Vílàá, Gíxnu maa náa Àçphàá
Ilustración: Ramón Galindo Ortega

Ràbù naçsngáá
Nirígá mbá miçtsú, mbáa ada nìgùmaa 
majñùú ràbù gíníi, dúçkhuíin anuù tsetséé 
niçthúun: 
—Atani gajmaà ndaçkho açdíç, numu 
dúçkhuíin màçni ràbù naçsngáá ñajuaanç.
Ada tsígì niçni gíná minaç niçni gajmaà, 
dúçkhuíin nìgànú niçni ràbù naçsngáá ñajuun. 
Àçkhuèn nànguáa ndeçyoo inuu mbúkháa dí 
niçni nduvaç anuù dí màgèçdoo.
Dúçkhuíin nìkà gáçyoo anuù maçthúun 
ndaçkho, numu dí niçni nduvaç, àçkhuèn 
nìgànú númbà goçvóo anuù. Àçkhuèn 
nigíçdù niçthúun ndaçkho, numu dúçkhuíin, 
anuù nitinga laç niçthán: 
—Açdíç tsítáyáá guáthá gùjuà ñajuaanç; 
ataraçthìín dí gáçni ìtàán mbiçi màtàyàá dí 
májánç.

Valeriano Catalán Cano
Supervisión Escolar Zona 047
Smájíín, Gíxnu maa náa Mañíí

Ilustración: Avelina Martínez Dolores

Khòbóç
Nìgíçnuç mbá miçtsú dí vajyúu, nika gáçyíin 
khòbóç náa matha, àçkhuèn mbaça víjíi 
nikhanúç màgùvìín khòbóç; numu dí ikhúún 
ninigùç mìçkhúún. Ìmbà miçtsú nika gáçyíin 
júç rá ndèyòò  dí tràçìin agoo itsí, xúçkhuíin 
ndèyòò mbáa khòbóç ejmbaà gídáç agoo itsí 
khimaa.
Àçkhuèn máç nìkà ñavúnç màtùvíin, tsámbá 
ndèyòò dí dàçkháa khòbóç ñajuun, numu 
dí àbùnç ejmbaà ñajuun. Diápú nimíñúç, 
nìgàyúç nika laç àsndò khòbóç tsí nìguàtíin 
niguanú máçíin ikhínç náa matháá.

Nazario Ortega Solano
Escuela Ignacio Ramírez

Smájíín, Gíxnu maa náa Mañíí
Ilustración: Juana García Rosendo

Xuajñuç
Mbá miçtsú nika nakúç náa xuajñuç, àçkhuèn 
niçni mbruçun; ikhínç nigájnuu mbáa 
ndùváçyù ejmbaà, diápú nimíñúç niçni.
Dúçkhuíin nìgàyúç ndaçkho nika inuu khúbá, 
àçkhuèn nitriyùún nánguáa ndèyòò xkáçni 
màgánúç laç goçvóç.
Ikhínç ndèyòò mbáa tátá tsí gamuu ndaçyíin 
àñàç, nìràxùù:
—Númbàà ìkà ikha dí nàkàç lá náa xuajin 
tátá, nìthùùn ràbù tsúçkhuíin.
—Mbàyàán mùçguà láç xígì; niçthúnç ikhaa. 
Xúçkhuíin khayúún nika laç gàjmù àsndò 
náa goçvóç.

Irma Castro Morán
Escuela Benito Juárez

Xkhuà ràxàá, Gíxnu maa náa Àçphàá 
Ilustración: Yuridia Cariño Peñafort

Xìlúç
Mbá mbiçi nìgìçmbú mijná laç naçtso mùnì 
mbá ñajunç inuu ixi gumaku, dúçkhuíin 
gachán laç ìnì; mbekhàç nigíçdù mbáa dxàçgú 
niyaçvá khoo.
Içthán dí àçkhuèèn khrìgàà mbáa xìlúç, ikhánç 
laç nìgíçdù nìndùçvàç jmáa dxàçgú, ikhánç laç 
nìdxúun dí ikhaa dxàçgú niçthán dí ndeçyoo 
xìçñúu.
Àçkhuèn ndèyàá dí numuu xìlúç, nànguáa 
niçkhun ràçà laç ajngáa dí niçthán dxàçgúç, 
numu dí vájí xí içthán ikhaa mbiçyuu xùkúç.

Eloísa Martínez García
Escuela Narciso Mendoza

Vatsi nuxìí, Gíxnu maa náa Àçphàá
Ilustración: Ramón Galindo Ortega

Guçvá mbóó inuu
Mbá miçtsú nika xuajin dí mbíçyuu Taxco 
gàjmùç anuç, rùdúç; àçkhuèn ndèyòò dí rígá 
guçvá dí mbóó kiaxuù, diápú mbaçiin ràbù 
egóón gúyáá xuajin dúçkhuíin. 
Numu dí àçkhuèèn gùma mújúun ajuanç 
xngiyaç, àçkhuèn ndèyòò mbáa ràbù tsí niçni 
kùçvá ajuanç aphu ñavún, dúçkhuíin nìgàyúç 
nika, numu dí nimíñúç; àsndò nixpátha 
rìgùún. Xúçkhuíin niguváç laç náa guçvá dí 
niguáçná.

Maricela Gálvez Hernández 
Escuela Ignacio Ramírez

Smájíín, Gíxnu maa náa Mañíí
Ilustración: Lourdes Santiago Gálvez

Ndùváçyù
Mbá miçtsú nìçkhà ndùváçyù goçvóç gáríyáa 
mbáa sùtuun niçkhuù, vatsiç laç àçkhuèn 
ndèyòò dí àsndòó xtóo sùtuun khuàçàn, 
nànguáa xuviç nisníçñuu.
Dúçkhuíin ndèyòò dí ikhaa ndùváçyù ñajuun 
tsí niçni. Ìmbà mbruçun júu ndiçyáç ndùváçyù 
màtòçòò gáríyáa ìmbàà sùtuun, àçkhuèn nika 
ikhúún gáràxkoo, màxnùù gàjmàá chídíin. 
Nigáyúu nìkà nitsígaç maçán mbá matha. 
Xúçkhuíin nánguáa neçngoç màxnùù.

David Estrada Santiago 
Vríjníí, Gíxnu maa náa Mañu tsènèé
Ilustración: Bonifacio Bonilla Cano

Ada naxkroçoo
Mbáa ada diápú naxkroçoo nàgàníi nímìi, 
mbekhàç nàçkhà náa gùçvá geçsngáá; ikhínç 
xúguiin ànguìin naçñúú nikhuáa.
Àçkhuèn mbá miçtsú nànguáa neçngoò nímìí 
ìjìn, nirùva mijná xúguiin nikhuáa nìgùmà 
gínáa; nigájnuu màvuun nini ìjìn. Àsndò 
àçkhuèèn nixávoo dxàmá dí màxkròçoo.
Numu dúçkhuíin ràmàjánç dí màgàníi nímià 
laç.

Isabel Altamirano Ruiz
Escuela Josefa Ortiz de Domínguez
Vríjníí, Gíxnu maa náa Mañu tsènèé

Ilustración: Avelina Martínez Dolores

Dí nìgíçnuç
Mbá mbiçi nika laç goçvóç, nikhína règòç náa 
ekháá; niçni xùçvúnç gíñááç guéen. Diápú 
nixtrúçúún; àsndò nìçkhà gáçni mìdù inuç nú 
nìçkhà gáçni ejmbaà edxòç ndèyòò, táyóo náa 
gáçga nímìç; diápú nimíñúç ndaçkho.

Xúçkhuíin nìgàyúç nika dáçni mìçkhùç ò 
màçni nduvúún dí tséjmaa.

Khangoo xúçkhuíin àsndò xígì, nánguáa 
gájnuç dí mbruçun dáçni màçni nduvúún 
gíñááç guéen.

Emiliano Bruno Ortiz
Escuela Vicente Guerrero

Smájíín, Gíxnu maa náa Mañíí
Ilustración: Isabel Rodríguez Cano

Tátá gàjmàá khòbóç
Mbáa tátá nìkà gáçyíin khòbóç náa matháá, 
ikhínç nìgànú mbáa ada, tsí diápú kueçtséen; 
mbájndi rìçì khaçnii ada ndeçyoo ikhaa rè.
Diájun tánì dí dàçkháa ada májáan ñajuun, 
tsímbàç açdíi iyaç ñajuun.
Dúçkhuíin niçthán ikhaa ìyà dí, nímbà miçtsú 
maguatiin khòbóç; xí xóó naguatiin ìtàán 
xùkúç rá, màgàjnúu ada tsígì mbayáa màçga 
gàjmàá avúun iyaç.

Gema Aburto Guevara
Escuela Ignacio Ramírez

Smájíín, Gíxnu maa náa Mañíí
Ilustración: Juana García Rosendo

Diana Tovar 
Villamil
Nìgùmúú Àçphàá mbaa Tsakhiì, tsiguç akhu 
ñujmbaà gùvàç nítsu ìkhù skìçñúúç, ìkhù maç, 
mbiçi mbá skíñúú mìgìñuç, gùnç vitsu, ada 
timigiñii ñajunç. Anuç mbiçyuu David Tovar 
gàjmàá María de Jesus Villamil. Atsú tsíguç 
nitoçò ginii khayuu náa guçvá geçsngáá, 
khañii tsiguç ànsdò nigóçdo gùvàç ìjmà maç 
tsiguç.
Àçkhuèn nitoçòç guçvá dí akhu, àsndòó 
nivámbóç nìnì gajmaà guçvá dígì rá, nitoçò 
ìmbà júç guçvá tivitsu dí khrìgà náa Àçphàá 
tsiguç tivitsu ñujmbaà majñu, nitoçòç 
nèçsngáá, mbá guçvá geçsngáá dí khrìgà 
Xkuà ixi ñavúún, ìmbà tsiguç rá, nika xuajin 
Iyaç thañíí. Ikhínç xtáá àsndò xígì.
Tsiguç vitsu ñujmbaà migiñuç ndìyà laç ìyùç 
dí guçvá diajma.

Diana Tovar Villamil
Escuela José Martí 

Iyaç thañíí, Gíxnu maa náa Àçphàá
Ilustración: Bonifacio Bonilla Cano

Víctor García 
Galindo
Ikhúún mbiçyuç Víctor García Galindo, nìgùmúú 
náa xuajin dí mbiçyuu Mañu xàbíí, gíxnu maa náa 
Mañíí, anuç mbiçyuu Encarnación, rùdúç mbiçyuu 
Martha. Nìgùmúú tsiguç akhu ñujmbaà gùvàç 
nítsu ìkhù maç skìçñúúç gùvàç nítsu ìmbà maç 
tsiguç, timajñu ìkà gùnç timbá.
Ikhúún nìnì gajmaà náa guçvá geçsngáá tidiajma 
dí mbiçyuu Vicente Guerrero, náa xuajin Àçphàá. 
Àçkhuèn nixtáá mbá majñu tsiguç, àçkhuèn rá; 
nika gání gajmaà xuajin dí mbiçyuu Alpoyeca, 
náa guçvá geçsngáá tidiatsú mbiçyuu Lorenzo 
Curiel Bazán, xuajin máç dígì nìnì gajmaà guçvá 
geçsngáá tidiakhu.
Àçkhuèèn nixtáá mbá majñu tsiguç. Xígì xtáá 
nàçsngáá náa guçvá geçsngáá mbiçyuu Ignacio 
Zaragoza, dí khrìgà náa Mañu xabíí, gíxnu maa 
náa Mañíí.

Víctor García Galindo 
Escuela Ignacio Zaragoza

Mañu xàbíí, Gíxnu maa náa Mañíí
Ilustración: Yuridia Cariño Peñafort

Irma Castro Morán 
Nìgùmúú Àçphàá tsiguç akhu ñujmbaà gùvàç 
nítsu ìtsù maç skìçñúúç, gùvàç ìkhù maç; gùnç 
gùvàç ìjmà maç, mbiçi mbá skìçñúúç vìtsu 
maç. Nìnì gajmaà guçvá geçsngáá diajma dí 
khrìgà náa xuajin dí mbiçyuu Nàmàá.
Ikhínç nika nivámbóç náa xuajin dí mbiçyuu 
Oaxaca, guçvá geçsngáá tidiatsú, àçkhuèn 
niçkha laç Àçphàá. Nìñàjunç atsíin gùnç inuu 
mbáa náná tsí naçsngáá.
Tsùdìín nitoçòç nìñàjunç inuu ìmbàà 
náná, ikhínç nixtáá atsú tsiguç, àçkhuèn rá 
nitoçòç nìnì gajmaà guçvá geçsngáá vajaà. 
Xúçkhuíinç ndìçyáç ñajunç.
Xígì xtáá nàñàjunç xuajin dí mbiçyuu Xkua 
ràxàá, gíxnu maa náa Àçphàá.

Irma Castro Morán
Escuela Benito Juárez

Xkhuà ràxàá, Gíxnu maa náa Àçphàá 
Ilustración: Julia Rodríguez Cano

Aváç mùçsià
Aváç mùçsià
mùxkùxí ñavún  máján láç
mùxkùxí ñavún xtìyà láç
àçkhuèn mbá nútán láç
mùçguà tumaçán.

Àçkhuèn mùxkùxí nakú máján láç
mùxkùxí nakú xtìyà láç
àçkhuèn mùtsígaç mùçthàn
“Diápú nadxuu nímìç ikhúún”.

Aurora Catalán Madrid
Escuela Simón Bolívar

Xuayuu, Gíxnu maa náa Mañíí
Ilustración: Lourdes Santiago Gálvez

Xuajin dúçúún
Diápú vàçmbàç gíç xuajin dúçúún,
àsndòó nàyàxì khayuç náa gíç,
diápú kueçtséen rígá rìçì ikhínç
àsndò tsáa máç ràbù nanigùù xùù.

Xí naniguàç mìdxùç xuajin dígì,
àsndò màrágoo nímiàaç mìdxàç laç, 
numu dúçkhuíin mìdxùç khañii nímiàaç,
dí tsítáyáá xí mbégoç gídxúç ikhínç. 

Florencio Catalán Bonilla
Jefatura de Sector 020

Mañu xàbíí, Gíxnu maa náa Mañíí
Ilustración: Ramón Galindo Ortega

Mbekhàç nagúxúnç laç
Mbekhàç nagúxúnç laç ikhúún
mbáa vàxtá naçsia náa goçvóç
naçni kíkíríkíí kíkíríkíí,
mbekhàç naná laç thaç thaç 
içni iyaç.

Mbekhàç nanójngoç náa
goçvóo gìçniç 
nàgrìyáa xùvíinç raxkoç
nayaçvá guáu guáu.

Mbekhàç naganç iyaçsiç
avúnç naçni gluç gluç gluç.

Víctor García Galindo 
Escuela Ignacio Zaragoza

Mañu xàbíí, Gíxnu maa Mañíí
Ilustración: Avelina Martínez Dolores

Pìpí
Pìpí maxaa,
pìpí mùjmìì
pìpí miçxáa,
natixìín rèjmàá ndaçkho.

Xúçkhuíin nandoç màtìxùún rèjmàá,
nandoç màtìxùún rèjmàá ndaçkho;
dí mànì gajmaà mèçphàà vátháá
dúçkhuíin nàgìdá minaç màdxuun.

Dorotea de los Santos Faustino
Escuela Axayacatl

Iyaç xngáá, Gíxnu maa náa Mañu tsènèé
Ilustración: Julia Rodríguez Cano

Sùtuun dxuáça
Xtáa mbáa xùkúç miçxáa
géçdoo ñaçvuun, géçdoo nakúu, 
xúçkhuíin máç chìjyùù, 
xtáa náa goçvóç.

Sùtuun dxuáça ñajuun
naçkhu ixí, idú gàjmàá iná
diápú nayaçvá mbekhàç naxkidxùù
Mbée, mbée, mbée, mbée, mbée.

Genoveva Chávez Navarrete
Escuela Ignacio Ramírez

Smájíín, Gíxnu maa náa Mañíí
Ilustración: Isabel Rodríguez Cano

Dí  nàthàn ikhúún
¡Naçkha gáthánç ikhúún!
Dí nandoç khàyàç,
mbekhàç ndèyàç; 
nitani kùçváç nímìç,
Xúguiç mbruçun
nagúndaa jmáá.

Víctor García Galindo
Escuela Ignacio Zaragoza

Mañu xàbíí, Gíxnu maa náa Mañíí
Ilustración: Avelina Martínez Dolores

Tsí nañajunç xanáá
Ikhúún ñajunç mbáa ràbù
tsí nañajunç xanáá,
nanigùç màdxuun ajmúú
dí nusia ñùçvùn náa khúbá.

Dúçkhuíin nanigùç xuajñuç,
numuu kúvá ndaçkho ñùçvùn;
mbekhàç skúsiànç nímìç ikhúún;
naguvááç ikhiin gúni gagi laç nímìç.

Dorotea de los Santo Faustino
Escuela Mi Patria es Primero

Iyaç xngáá, Gíxnu maa náa Mañu tsènèé
Ilustración: Ramón Galindo Ortega

Nànguáa dí èyòò
Mbekhàç naka Iyaç xngáá, nànguáa dí èyòò; 
àsndòó mbáa ada lájuíin tsí tsetse mbiyàç.

Mbekhàç naka Vríjníí, nànguáa dí èyòò; 
àsndòó dí nàçsngáá, dúçkhuíin dí nànì.

Fabiola de los Santos Galindo
Escuela Nicolás Bravo

Vríjníí, Gíxnu maa náa Mañu tsènèé
Ilustración: Lourdes Santiago Gálvez

Ajmúú tsíxkriçkhu
Inuu khúbá gàtaa tsíxkriçkhu a
inuu khúbá gàtaa ìçkhà tsíxkriçkhu e
tsí tsíxkriçkhu i-o-u guáçthìín máç
náa guçvá geçsngáá.

Xtáa mbáa ñùçvùn skunii
tsí grígu inuu rìçì láxá
naçsia itsu ravuun grígu
numuu dí nadxuu nímìi.

Maricela Gálvez Hernández
Escuela Ignacio Ramírez

Smájíín, Gíxnu maa náa Mañíí
Ilustración: Yuridia Cariño Peñafort

Xaná 
Xí nakua nakuá láç
avúun mbá xaná
mèskè xí tsíyá láç
ikhínç mbùçyáá mbaça iná.

Àsndò ndaa thañu xùù rìçì
numu ndaa májánç xùù
dí nànguáa náa rígá vìçì
dí kaja náska khumbáxúu.

Eloísa Martínez García
Escuela Narciso Mendoza

Vatsi nuxìí, Gíxnu maa náa Àçphàá
Ilustración: Julia Rodríguez Cano

Ràbù èndèè
Xí mbá ikha idxuç,
àçkhuèn natayáá nanójngoo mbáa
ràbù èndèè inaaç,
¡Màrátáyàjún màtàmìndíí rè!
tsítáyáá diájun khumínúç
ìçkhà inaaç khimáá. 

Elvia Avilés Santiago
Escuela Niños Héroes

Stívíín, Gíxnu maa náa Mañíí
Ilustración: Juana García Rosendo

Tsí géçdoo numuu
Rùdáaç ñajuun mbáa ràbù 
tsí géçdoo ndaçkho numuu, 
numu dí ikhaa nixnáaç mbiçyaaç;
dúçkhuíin gíçmáá màtàyàvìín ndaçkho.

Maricela Gálvez Hernández
Escuela Ignacio Ramírez

Smájíín Gíxnu maa náa Mañíí
 Ilustración: Yuridia Cariño Peñafort

Ràbù mèçphàà
Xí vájmbu dí ràbù Mèçphàà ñajuànç láç, 
gíçmaa màmàña láç mùçníí ajngáç láç 
numu dí màrátígà inuu numbaa.

Nazario Ortega Solano
Escuela Ignacio Ramírez

Smájíín, Gíxnu maa náa Mañíí
Ilustración: Avelina Martínez Dolores

Rùdáaç
Atani makuíí rùdáaç xóó àkhàç dí gíç, 
xí nikháñúu rá, nánguáa 
géçdoo numuu màtàmbìyàç.

Elvia Avilés Santiago
Escuela Niños Héroes

Stívíín, Gíxnu maa náa Mañíí
Ilustración: Ramón Galindo Ortega

Ràmbù xkìkà
Nàçkhà iyaç náa xkìkà,
iyaç dúçkhuíin nàmàjan ràmbù xkìkà.
Vámbá miçcha ìçkhà idiç;
xí tsítáyáá rá, ayuç táyàjma tsùdùù xtá gidiç.

Elvia Avilés Santiago 
Escuela Niños Héroes 

Stívíín, Gíxnu maa náa Mañíí
Ilustración: Lourdes Santiago Gálvez

Nímìç
Mbekhàç xtaa vàçmbàç
nàrmàçán laç nímìç khàyàç,
mbekhàç vàçmbàç ika
khàñàá avúun nímìç naka.

Isaura Luna Bonilla
Escuela Fray Servando Teresa de Mier

Iyaç xngáá, Gíxnu maa náa Mañu tsènèé
Ilustración: Isabel Rodríguez Cano

Stàvaanç
Náa ravuun goçvóç
víjí mbá yaja maxaç dí nandoç mèçkho,
xkuáçnii nandoç mèçkho ravaanç,
xí traçdáá mbaça stàvaanç.

Margarita Félix Mendoza
Escuela Lázaro Cárdenas

Xaxi gúmáá, Gíxnu maa náa Mañu tsènèé
Ilustración: Julia Rodríguez Cano

Xàvíí
Nika náa xuajin Xàvíí,
nika gágújuà xábí;
ekháá ndèyòò mbáa àbùnç xàbí,
tsí kueçtséen ndaçkho xábíi.

Gregorio Tiburcio Cano
Supervisiòn Escolar Zona 076

Vríjníí, Gíxnu maa náa Mañu tsènèé
Ilustración: Bonifacio Bonilla Cano

Guçvá geçsngáá 
Kueçtséen yaçvà ñùçvùn náa xanáá,
kueçtséen isia ìjìn náa guçvá geçsngáá,
nadxuu nímìí ìjìn mbekhàç nuni gajmaà ajngáa mèçphàà;
nadxuu nímìí ìjìn mbekhàç nagónç laç guçvá geçsngáá.

Isabel Altamirano Ruíz
Escuela Fray Servando Teresa de Mier

Iyaç xngáá, Gíxnu maa náa Mañu tsènèé
Ilustración: Juana García Rosendo

Ajmuù ajngóç
Májánç nakhráçán iná,
májánç ndaçya ràxà;
kueçtséen mbayá tseçyoò ajngóç,
xí màgìdá minaç màníí mèçphàà.
mbayá ajmuù ajngóç,
àsndò xí khráçán vìçyùù  iyaç àphàà.

Bonifacio Bonilla Cano
Escuela Ignacio Ramírez

Smájíín, Gíxnu maa Mañíí
Ilustración: Epigmenio Santiago Cano

Ràbù vajaà
Xí natayáá mbáa ràbù tsí vajaà,
atamakuíí; numu dí ikhaa neçngoò nìgànú tsiguu.
Ikháán rá; tsítáyáá xí màçngàç màtàchùçnú.

Enrique Ventura Gálvez
Supervisión Escolar 077

Xkuà ràxàá, Gíxnu maa náa Àçphàá
Ilustración: Víctor García Galindo 

Tsí naçni gajmaà
Ràbù tsí naçni gajmaà,
naxpíçtháa edxoò,
numu dí májánç,
nandoo màxtáa náa miçsiç,
náa nàmbìçi taça,
numu dí màrìgá dí mìkhù,
dí màgààn.

Enrique Ventura Gálvez
Supervisión Escolar 077

Xkuà ràxàá, Gíxnu maa náa Àçphàá
Ilustración: Víctor García Galindo 

Gàgaaç xtaya minaç
Xí ikháán tsíyáaç xtaya minaç,
xkáçni gágoo ìmbàà ràbù khaçyaaç.
Atagíçdù xtaya minaç ikháán,
dúçkhuíin màgóón tsí ìtàán khoyaaç.

Juliana Santiago Cano
Escuela Ignacio Ramírez

Smájíín, Gíxnu maa náa Mañíí
Ilustración: Hipólito Catalán Rodríguez

Dí kueçtséen
Numbaa dí gachánç láç,
gatíí dí kueçtséen;
rígá dí maxaç, mañaç, miçñuu, miçxá;
ndavaà tsí mañavùùn
xúguiç dígì màtígà xí nànguáa ñavìín ikhán láç.

Enrique Ventura Gálvez
Supervisión Escolar 077

Xkuà ràxàá, Gíxnu maa náa Àçphàá
Ilustración: Víctor García Galindo 

Rìçì miçxá 
Diápú gatíí rìçì miçxá
majñuù xaná dí maxaç
diápú nanigùç mbáa àçgù
mbekhàç nakhríguíi naçgu.
Ikhínç náa inuu ràxà
ndèyòò mbá ixi láxá
tima mbaça rìçì miçxá 
agoo randuu ìçkhà víxaç.

Leonel Catalán Campos
Escuela Simón Bolívar

Xuayuu, Gíxnu maa náa Mañíí
Ilustración: Leonel Catalán Campos

